
PERMBLEDHJE

Pakica gjuhésore arbéreshe mbetet prodhuese
edhe sot pas pesé shekujsh gé nga fillimi i nguli-
meve né Itali. Njé shkrimtar bashkékohés arbéresh
nga Mashkiti né Basilikaté éshté Tomazo Kampera i
cili po na ofron njé pérmbledhje lirikash me vleré té
larté estetike. Ai né gjuhén amtare té katundit té tij na
¢on né njé udhétim népér kulturén arbéreshe me njé
ligjérim té pasur metaforash dhe figurash alegorike
té ndryshme. Nga njera ané mund té ndjekim pro-
cesin e varférimit té kulturés katundare, por nga ana
tjetér edhe pasurimin e njé kulture dhe té njé gjuhe qé
flet me z¢ té larté edhe sot né kohén e globalizimit.

Pikat kryesore té poezisé sé¢ Kamperés jané
“koha”, e kaluara dhe e tashmja, “toka”, “pérkaté-
sia”, “kthimi” dhe “katundi”. Mbi té gjitha kéto
koncepte mbizotéron fenomeni i “emigrimit” me
aspektet pozitive dhe negative. Sidomos kéto té fun-
dit jané ato qé prekin fantaziné e poetit kur i paraget
si ¢rrénjosje kulturore, si garje nga bota e ndjenjave,
nga koha e foshnjérisé, nga kultura amétare qé
nuk mund té rikrijohet né mjedisin e ri qytetar. Por
ndérgjegja e tij i sugjeron qé nga takimi i botave té
ndryshme “Ze njé pastan i re”, lind njé vresht i ri.

Fjalét kyce: lirika, arbéreshe, Tomazo Kampera,
Mashkiti.

Ndér pakicat gjuhésore historike italiane, ajo qé
gjaté pesé shekujsh dhe gjer mé sot ka prodhuar, né
ményré té vazhdueshme dhe né nivel té larté, ve-
pra letrare té pasura nga piképamja e temave dhe e
formés, éshté ajo arbéreshe. Edhe sot faza bashkeé-
kohése, gé nisi qé nga vitet ‘50 té shekullit té kaluar,
paragitet e pasur me emra autorésh dhe me vepra
sidomos né poezi, por edhe né prozé, qé térheqin
vémendjen e kritikéve, aq pérsa i pérket zhvillimit
té temave qg ata trajtojné, sa edhe pér shprehjet dhe
aspektet gjuhésore.

Pér kéto aspekte sjell né vémendjen tuaj stu-
dimin tim: Prirje gjuhésore té shkrimtaréve arbéreshé
bashkékohés (Fortino: 377-406), ku kam rrahur sido-
mos ¢éshtjen e gjuhés arbéreshe té shkruar, si e kané
zgjidhur praktikisht autorét e ndryshém né veprat
e tyre, me variante qé varen nga koha, nga kultura
gjuhésore e autorit, nga gjinia e veprés dhe né fund
nga qéllimi pér té cilin shkruan autori.

Pérsa i pérket zonave prej té cilave kané prej-
ardhjen autorét arbéreshé bashkékohés vendin e paré
e z& Kalabria e ndjekur nga Sicilia, nga Bazilikata, nga
Molize, nga Pulja dhe nga Kampania.

Né njé katund arbéresh té Bazilikatés, Mashkiti,
éshté lindur Tomazo Kampera, njé poet jo shumé i
ri — éshté i vitit 1949 - i cili né vitin 2004 ka botuar
njé pérmbledhje t& shkurtér me titull Poesie insolite
(Poezi té pazakonta) qé pérmban vetém 8 lirika. Sot

poeti Kampera éshté né takimin e dyté me poezing,
dhe po boton pérmbledhjen me titull Ze njé pastan i
re (Mbin njé vresht i ri) e cila pérmban 30 lirika arbé-
risht me pérkthimin italisht pérbri dhe me njé studim
hyrés timin, nga i cili sintetizoj disa mendime gé po
shpreh sot.

1. PERMBLEDHJA “ZE NJii PASTAN I RE”

Kjo pérmbledhje ka réndési pér dy arsye: 1) sé
pari sepse éshté njé zé i vecanté qé flet né gjuhén e
folur té katundit arbéresh Mashkiti, pér té pohuar
gjallériné kulturore arbéreshe té vendit; 2) sé dyti
sepse éshté njé kontribut i vlefshém pér krijimin le-
trar arbéresh.

Poezia e Kamperés rrénjoset né shprehjen popu-
llore té té folmes sé Mashkitit dhe nuk refuzon pél-
hurat tradicionale, larmité e ngjyrave té shprehésisé
sé njé gjendjeje me njé pérvojé té vecanté, me njé
kulturé, me njé ndjeshméri dhe njé pamje té vetén
té botés.

Vlerés poetike i shtohen té dhénat antropologjike
qé pérfshijné té kaluarén dhe té tashmen duke nén-
vizuar elementet kulturore qé pércaktojné komu-
nitetin gjaté procesit té evoluimit.

Zéri i Kamperas futet né kuadrin e poezisé arbé-
reshe qé rendit, si piké referimi, emrat e Jul Varibobés,
i cili shkruan né té folmen e katundit t&¢ vet duke
pranuar shumé italianizma, t&€ Jeronim De Radés,
qé mbéshtet veprat kryesore né motivet e rapsodive
popullore, dhe té Vorea Ujkos, i cili zbulon botén e
zhytur arbéreshe gé i frymézon veprén letrare.

Késhtu edhe Tomazo Kampera kalon njé pérvojé
poetike té ngjashme. Ai éshté njé emigrant né veri té
Italisé, ku pas disa vitesh zbulon se brenda vetvetes
ruan njé thesar kulturor gé mé paré nuk kishte vleré-
suar. Nga kjo pérvojé shpirtérore e brendshme qé ai
ndjen lind poezia lirike qé paragitet si njé udhétim.

Pérsiatjia ndalet né konceptin e “kohés”, ku
pérfshihet e kaluara dhe e tashmja, né konceptin
e “dheut”, né konceptin e “pérkatésisé”, né até té
“kthimit” dhe né fund né konceptin e “katundit”.
Poezia e Kamperés, megjithaté, pérshkohet nga pér-
voja e emigracionit, e paré nga piképamja pozitive,
si¢ éshté mirégenia ekonomike, por edhe negative
si¢ éshté ¢rrénjosja kulturore, thyerja qé péson bota e
ndjenjave dhe bota e pérkatésisé, qé éshté véshtiré té
rikrijohet né mjedisin e ri.

2. FJALET ARBERESHE
Gjuha e fémijérisé, e braktisur pér arsye té lidhura
me emigracionin drejt krahinave mé té pasura té Itali-
sé sé veriut, nuk eshté fshiré nga koha, sepse éshté
njé thesar qé pranohet si trashégim. Disa njeréz ma-
rrin si trashégim toka, disa té tjeré marrin para, por
poeti Kampera pretendon nga e éma, si trashégim,
gjuhén arbéreshe. Me kété kuptim mund té lexohen
vargjet qé pasojné:
Ndé vresht e dhe
té m’lésh néng ke
ém até ¢é mé pérket...
éma até gluh arbéreshe!
Emi ato fjalé, njé a njé
... si thithuré klumshti
Po émi arbéreshe,
jo, tjetar mos mé jip! (Gluhan a mémés)

Ideja e Kamperés éshté qé integrimi i njeriut né
njé kontekst kulturor qé ndryshon nga ai i prejar-
dhjes, mund té bashkéjetojé me kulturén e re qé ta-
kon. Edhe me takimin e botés sé re personi mund ta
vlerésojé identitetin e vet, bile mund ta pérforcojé
vetédijen se éshté i nevojshém pranimi i larmive té
kulturave dhe té gjuhéve. Ky mesazh rrjedh i forté
dhe ka shumé peshé sepse rrjedh nga pérvoja per-
sonale e Poetit dhe vértetohet ¢do dité nga jeta mul-
tietnike qé po formohet pa ndérprerje né mjediset
europiane.

3. Kramvr

Ky i Kamperas éshté tregimi poetik i pérvojés sé
vet. Pas largimit, Poeti kthehet né vendet e shtre-
njta dhe takohet me mjediset afér shtépisé sé tij qé
pérfagésojné lidhjen me botén e jashtme dhe qé nuk
mund té fshihen kurré nga mendja. Kéto vende
né poezi pérfagésohen me “gurét”, njé imazh po-
etik shumé shprehés dhe shumé familjar pér ata qé
njohin ashpérsiné e jetés. Njé vend té vecanté luan
mjedisi qé arbérisht quhet “gjitoni”, d.m.th. fqinjé-
sia, q€ mund té pércaktohet si “katér dyer qé hapen
né njé shesh té vogel”, vendi i komunikimit dhe i
shkémbimeve té pérvojave ndérpersonale. Aty éshté
zhvilluar shogérizimi i paré qé Poeti nuk mund ta
harrojé sepse bén pjesé né jetén e pashlyeshme té
féemijérisé. Procesi poetik i kthimit né vitet mé té
¢mueshme té jetés sé tij, éshté procesi i ripértéritjes,

ku kalojné pamjet e botés sé punés, shumé té réndé-
sishme pér mbijetesén e kohés dhe ende kalojné t&
shpérfytyruara figurat e punétoréve, gati si fatosa
dhe mjeshtér té prodhimit, fushat e grurit té arté,
té pérkédhelur nga era. Né pérfytyrimin e Poetit
éshté puna, fuqgia e pérjetshme qé shkruan historiné
e njeriut. Eshté parmenda, pena e hollé e bujkut, qé
shkruan, né fagen e shtruar né diell, historiné mé té
vijetér té njeriut.

4. D1asPORA

Poeti ndjen brenda vetvetes njé gjendje té pagén-
drueshme qé mund té identifikohet me gjendjen e
diasporés. Ndien brenda qé prejardhja nuk éshté
ajo e té gjithé atyre qé e rrethojné, por ndien edhe
qé katundi i lindjes éshté larg nga katundi i punés.
Késhtu qé ndihet pak i ¢rrénjosur, i pérkohshém.
Poeti Kampera déshiron té mbajé bashké dy boté,
ose mé miré tri boté: italiane, arbéreshe, shqiptare.
Por nga kéto tri boté, ajo qé i frymézon poeziné mé
té forté éshté bota arbéreshe, ajo e vérteté e fémi-
jérisé. Pérqafon botén italiane sepse éshté ajo qé i
jep fuqi ekonomike, i garanton jetesén, pérqafon
até shqiptare sepse e ¢on né kohén e lashté, né
prejardhje gé e mburr; dhe né zemér ka botén ar-
béreshe qé i flet fjalé té verteta, qé e lidhin me gurét
e shpive té katundit. Poeti me nostalgji kthehet né
katund, dhe ecén népér udhat e qeta dhe té shkreta,
té shpopulluara.

Pérvoja e Poetit ka edhe aspekte té hidhura, gé e
léné pa fjalé ose me fjalé té ndérprera, té képutura.
Poeti vérteton gqé ka arbéreshé té cilét pér arsye
ekonomike kané braktisur katundin e lindjes dhe
nuk kthehen mé atje. Jo vetém késhtu, por ka ar-
béreshé gé harrojné katundin, kulturén, gjuhén, dhe
disa kané harruan edhe nénén. Diaspora ka shkak-
tuar edhe kété gjendje tronditése. Thirrja e shqeté-
suar e Poetit mishérohet né ritmin e vargut: hora ima
védes, qé éshté edhe titulli i njé lirike.

Me horén vdes njé boté, ajo mé e shtrenjta e
Poetit, vdes njé pjesé e réndésishme, zhduket pér-
gjithmoné. Dhe Poeti nuk e pranon. Ai ndjen njé re-
volté t& brendshme, njé fuqi ripértéritése qé e con né
kthimin e pérmendur mé paré: kthimi né kulturén e
prejardhjes, né gjuhén e nénés, né vlerat tradicionale
dhe né planin gqé parashikon bashkéjetesén e sé ka-
luarés me té tashmen..

5. SHPREHJA GJUHESORE

Tematikat poetike t& poezisé s¢ Kamperas kané njé-
kohésisht shijen e sé kaluarés, por edhe té sé tashmes:
pér shembull modeli i jetesés sé¢ katundit, qé tanimé
i pérket njé bote qé gati nuk ekziston mé&, frymézon
njé liriké me ngjyra té gjalla dhe kéto imazhe bashkeé-
jetojné me gjendjen e brezit té ri gé jeton me njé faré
mendjelehtésie braktisjen e katundin duke e konside-
ruar si mbeturiné té sé kaluarés.

Nga piképamja gjuhésore gjindemi pérpara njé
gjuhe me trajta arkaike dhe me trajta ré reja.

Qofté nga ana e argumenteve, qofté nga ajo e
shprehjes gjuhésore duket se Kampera ka pasqyruar
gjendjen e kulturés arbéreshe sot, me aspektet ro-
mantike dhe ato realiste.

Dubhet té shtohet gé té gjitha poezité jané pérk-
thyer né italisht nga veté autori, pér té pérhapur ba-
zén e lexuesve, por si¢ pohon ai, ky pérkthim nuk ka
regétimave té shprehjeve arbéreshe, sepse italishtja
ka tinguj té tjeré qé nuk ndjellin lidhjet dhe atmos-
ferén e vecanté t&é mjedisit dhe té kulturés arbéreshe.

Struktura gramatikore e gjuhés sé poezive té
Kamperas paragqitet e larmishme: 1) me elemente
konservative, 2) me elemente inovative.

ASPEKTE ARKAIKE

Duke lexuar kéto poezi bien né sy lidhjet bashké-
tingéllore arkaike /kl/, /gl/, me shprehje si gluha
joné, klumésht, qé karakterizojné té folmen e Mash-
kitit, si edhe disa té folme té tjera. Kéto na risjellin
ndér mend format qé hasim né Mesharin e Buzukut:
kle dérguom (Cabej: 33), té jetésé glaté (Cabej: 25), si
edhe né veprén e Luké Matréngeés: kle véné (Sciam-
bra: 31), té glaré (Sciambra: 27).

Njé trajté tjetér konservative éshté ruajtja e zano-
res sé dobét /é/ né fund té fjalés né rrokje té thek-
suar dyparafundore ose madje né rrokjen e katért
nga fundi: suvalaté (shih: poezia Fanari) ose garami-
dhévaté (shih: poezia Kukuvazhan), edhe kéto forma
konservative i hasim né veprat e Buzukut dhe té
Matréngés.

ASPEKTE INOVATIVE

Megjithaté edhe e folmja e Mashkitit gjaté shekuj-
ve ka pésuar evoluime dhe inovacione. Ato mé té
spikatshmet i pérkasin fonetikés:

1) palatalizimi i bashkétinggéllores anésore alveo-
lare /I/ né /A/ , késhtu fjala lis shqiptohet Ais;

2) fenomeni qé po zhvillohet edhe sot i anésores
alveolare dhémbore /II/ kryesisht né bashkétinggé-
llore férkimore uvulare /y/, por edhe né anésore
alveolare /1/: kémiyi (shih: U prora), por edhe mjegull
(shih: Mjegullan);

3) kalimi i zanores /e/ né /a/ né pozité pre-
tonike dhe postonike: fjala bekuaré shkon né bakuaré
(shih: Hora ima védes), si edhe sonde shkon né sonda
(shih: Pér nderin té i ndélimi tatés).

Ndérsa né morfologji mjafton té citoj:

1) prirjen e emrave mashkullore té pérgjithésimit
pér té formuar shumésin mashkullor me mbaresén
-a qé, pér analogji, ka si rrjedhim ndryshimin e
gjinisé, si¢c mund té vértetohet lehté me pérkimin e
mbiemrave: ulka t’egra (shih: Tura agughuar), mota té
shkuara (shih Besan);

2) mungesén e ndérrimit zanor gjaté zgjedhimit
té disa foljeve: je/o; dhe pér kété arsye hasim né aori-
stin (e kryera e thjeshté&) formén pjela dhe jo polla.

3) futjen, né kohén e aoristit, té grupit bashkétingé-
llor -jt- midis temés dhe mbaresés, né vend té bash-
kétinggllores -v-. Késhtu, né vend té formés push-
trova haset forma pushtrojta (shih Besan).

4) njé fenomen tjetér, qé paraqet ndoshta ino-
vacionin mé t&é madh né strukturén e gjuhés éshté
sinkretizimi i disa rasave, pér arsye té fenomenit té
analogjisé dhe ndoshta pér ndikimin e strukturés
gjuhésore té italishtes. Prandaj mund té hasim [uft-
ova armiku i padukshim (shih Pér njé grua), né vend té
armikun e padukshim né rasén kallézore; ose forma
té tipit mbi kurmi i saj (shih: Lindja). Kemi edhe raste
ku sinkretizimi pérqgendrohet ne rasén emérore, si¢
na tregojné kéta shembuj: kéndon cinxérran (shih I
urti shkrimtar), ose marrur nga gjeghan (shih Kroi ar-
1és) (gjellén);

5) né sintagmén emér plus emér né rasén gjinore,
ose emér plus mbiemér shpesh mungon nyja lidhése.
Prandaj hasim: praku derés (shih Sumzat); kurmi péru-
Tur (shih I urti shkrimtar), sipas déshmive t& autoréve
té vjetér.

Né fushén e leksikut, poeti Kampera ka vlerésuar
té gjithé trashégiminé arbéreshe ende té gjall; ka

shfrytézuar edhe mundésité e fjaléformimit népérm-
jet prapashtesimit dhe ka pranuar pak italianizma
qé, megjithaté, jané fort t& pranishme né té folmet ar-
béreshe. Késhtu Poeti nuk u ka dhéné shumé hapé-
siré fjaléve té marra nga shqipja standarde.

PERFUNDIM

Kultura arbéreshe, me fjalé té tjera, ka pércak-
tuar identitetin e veté, gjaté pesé shekujve né kon-
tekstin italian jugor: né fushén letrare ka prodhuar
vepra qé karakterizohen si pér ndikimin e kulturés
italiane ose peréndimore né pérgjithési, ashtu edhe
pér ruajtjen e tipareve dhe té limfés gé rrjedh nga
rrénjét arbéreshe. Edhe né fushén gjuhésore jané té
pranishme pasojat e takimeve me gjuhén italiane ose
romane jugore. Kéto pasoja mund t'i ndeshim sido-
mos né fushén leksikore, ku rrénjé italiane jané futur
né sistemin e arbérishtes, duke u klimatizuar aq miré
sa té arrijné té tradhétojné edhe veté origjinén. Por
né kohét e fundit ky klimatizim nuk punon mé, bile
zévendésohet gjithnjé e mé shumé nga fenomeni i
njé forme gjuhépérzierjeje.

Kultura e sotme arbéreshe ruan njé pérvijim gé
dallohet si nga kultura italiane ashtu edhe nga ajo
shgiptare, nga e cila éshté shképutur prej pesé she-
kujsh: ajo ruan tipare qé jané pasoja e evoluimit his-
torik né kontekstin kulturor peréndimor italian.

Pérmbledhja e lirikave t& Kamperas pér imazhet
qé pasqyrojné fragmente té ¢cmueshme té njé kul-
ture shekullore, pér harmoniné e tingujve té gjuhés
arkaike dhe njékohésisht té ndryshuar, pérfagéson
njé kontribut me vleré pér njohjen e njé bote té ka-
luar por ende té pranishme dhe éshté njé monument
gjuhésor i té folmes sé katundit Mashkit, deri tani e
njohur vetém né nivelin gojor.

